
Suppliment tal-Gazzetta tal-Gvern ta' Malta Nru. 13,870, 31 ta' Lulju, 1981 
Taqsima A 

MALTA 

ATT Nnl. XXIX ta' 1-1981 

ATT manruġ b'liġi mill-Parlament 

ta' Malta. 

ATT biex jipprovd.i li organizzazzjoni­
jiet ta' konsumaturi jiġu magħrufa u 
biex jipprovdi għal ħwejjeġ oħra li 
għandhom x'jaqsmu ma' d·an. 

ACT No. XXIX of 1981 

AN ACT enacted by the Par1iament 

of Malta. 

AN ACT to provide fOl' the recognition 
of consumers' organizations and to 
provi de for other matters conil1ected 
therewith. 

Titolu fil-qosor. 

Tifsir. 

Setgħat u 
drittijiet ta' 
organizzazzjoni 
ta' konsumaturi. 

(L.S.) 

Nagħti l-kunsens tiegħi. 

ANTON BUTTIGIEG 

President 

31 ta' Lulju, 1981 

ATT biex jipprovdi li organizzazzjonijiet ta' konsumaturi jiġu 
magħrufa u biex jipprovdi għal ħwejjeġ oħra li għandhom x'jaqsmu 
ma' dan. 

IL-PRESIDENT, bil-parir u l-kunsens tal-Kamra tad-Deputati, 
imlaqqgħa f'dan il-Parlament u bI-awtorita ta' l-istess, ħareġ b'liġi dan 
li ġej:-

1. Dan l-Att jista' jissejjaħ l-Att ta' 1-1981 għall-Protezzjoni 
tal-Konsumatur. 

2. F'dan l-Att, kemm-i! darba r-rabta tal-kliem ma teħtieġx 
xort'oħra -

"Ministru" tfisser il-Ministru responsabbli għall-Kummerċ; 

"oġġetti" tfisser kull ħaġa maħduma jew importa ta f'Malta 
jew mibjugħa jew provduta jew offerta għall-bejgħ jew għall-prov­
vista f'Malta; 

"organizzazzjoni ta' konsumaturi" tfisser għaqda volontarja ta' 
persuni li tiġi magħrufa mill-Ministru għal1-finijiet ta' dan l-Att u 
li l-għan ewlieni tagħha jkun li tippromovi l-protezzjoni u l-edukaz­
zjoni ta' konsumaturi u li żżomm il-pubbliku ġenerali mgħarraf 
dwar il-kwalita, il-prezz u kondizzjonijiet oħra ta' oġġetti li jkunu 
għall-bejgħ f'Malta. 

3. Jekk il-Ministru jkun sodisfatt li għaqda volontarja ta' persuni 
li tkun trid tiġi magħrufa għall-fini ta' dan l-Att tkun ħarset dawk il­
kondizzjonijiet li jidhirlu xierqa dan għandu jagħraf uffiċjalment dik 



l-għaqda bħala organizzazzjoni ta' konsumaturi u għandu jippubblika 
fil-Gazzetta l-isem ta' dik l-organizzazzjoni, flimkien ma' l-ismijiet tal­
membri tal-Kumitat tagħha. Kull tliet membri bħal dawn li jaħdmu 
flimkien jitqiesu li jirrappreżentaw u li qed jaġixxu f'isem l-imsemmija 
organizzazzjoni. 

4. Minkejja kull disposizzjoni oħra ta' liġi organizzazzjoni ta' 
konsumaturi tkun ħielsa minn kull responsabbilta, sew ċivili kemm 
kriminali, jekk f'xi stqarrija, pubblikazzjoni jew f'xi komunikazzjoni 
oħra tagħha lill-pubbliku, tagħti, b'riferenza għal xi oġġetti, tagħri f 
bona fide maħsub għall-protezzjoni jew għall-edukazzjoni tal-konsuma­
tur. Din l-eżenzjoni tapplika gtlall-persuni kollha li jippubblikaw, jistam­
paw jew jirreġistraw dik l-informazzjoni b'xi mod ikun li jkun. 

Organizzazzj oni­
jiet ikunu ħielsa 
minn 
responsabbilta. 

5. Il-Ministru jista' jagħti lil organizzazzjoni ta' konsumaturi Il-Ministru 

dawk il-faċilitajiet li jidhirlu xierqa sabiex din tkun tista' teżerċita jagħti 

l-funzjonijiet tagħha. faċilitajiet. 

6. (l) Kull persu.na li jidhrilha li xi informazzjoni kif imsemmija 
fl-artikolu 4 ta' dan l-Att ma tkunx ingħatat bona fide, tista' tagħmel 
protest bil-miktub lill-Ministru, u ġġib dawk il-provi kollha rilevanti li 
fuqhom tibbaża l-ilment tagħha, u l-:Ministru għandu fi żmien tmint 
ijiem jirreferi l·kwistjoni biex jiġi konsiderat mill-Kumitat stabbilit skond 
is-subartikolu (2) ta' dan l-artikolu. 

(2) Għandu jkun hemm Kumitat (f'dan l�artikolu imsemmi 
"il-Kumitat") li jkun magħmul minn ħames membri maħtura mill­
Kamra tad-Deputati minn fost il-membri tagħha li minnhom wieħed ikun 
Chairman; iċ-Chairman u żewġ membri jiġu nominati mill-Prim Ministru 
u ż-żewġ membri l-oħra jiġu nominati mill-Kap ta' l-Oppożizzjoni. 

(3) Il-Kumitat għandu jikkonsidra l-merti tal-protest u 
għandu fi żmien tlmistax-il jum jirrapporta lill-Ministru jekk l-ilment 
huwiex ġustifkat; u, fir-rapport tiegħu l-Kumitat jista' jinkludi kull rak­
komandazzjoni li jidhirlu xierqa; kopja tar-rapport tal-Kumitat tiġi 
mibgħuta lill-organizzazzjoni ta' konsumaturi u lill-persuna li tagħmel 
il-protest. 

(4) Il-Kumitat jista' jaġixxi minkejja kull vakanza fost il­
membri tiegħu, iżda ma għandux jaġixxi jekk inqas minn tliet membri 
jkunu preżenti. 

(5) Id-deċiżjonijiet tal-Kumitat jittieħdu b'maġġoranza tal­
voti u fil-każ ta' voti ndaqs iċ-Chairman ikollu vot ieħor jew vot deċiżiv. 

(6) Bla ħsara għad-disposizzjonijiet ta' dan l-artikolu l-Kumi­
tat għandu jirregola l-proċedura tiegħu stess u għandu d-dritt li jikseb, 
taħt dawk il-kondizzjonijiet li jidhirlu xierqa, kull tagħrif, parir jew 
fehma ta' espert mil)n fejn jidhirlu xieraq li għandu jikkonsulta. 

(7) Meta l-Kumitat jirrapporta lill-Ministru li t-tagħrif mogħti 
minn xi organizzazzjoni ta' konsumaturi fuq xi oġġetti tkun bona fide 
jew le, skond il-każ, ebda Qorti jew Tribunal f'Malta ma jkollu ġuris­
dizzjoni li tistħarreġ iktar fuq dik il-kwistjoni; iżda dik il-Qorti jew dak 
it-Tribunal jista' jgħaddi biex jikkonsidra kull ħaġa oħra li tkun fil-

Protest fuq 
t2għrif 
ippubblikat 
minn 
organizzazzj oni 
t2.' konsumaturi. 

Il-Ministru 
jista' jirtira 
t-tagħrif uffiċjali 
tiegħu. 

ġurisdizzjoni tiegħu u li tkun konsekwenzjali għall-konklużjoni milħuqa 
mill-Kumitat daqslikieku dik il-konklużjoni kienet konlużjoni milħuqa 
b'sentenza li tkun finali. 

7. Il-Ministru jista' fid-diskrezzjoni assoluta tiegħu f'kull żmien 
jirtira t-tagħrif uffiċjali ta' xi organizzazzjoni ta' konsumaturi u l-irtir 
għandu jkollu effett mid-data tal-pubblikazzjoni ta' avviż għal hekk fil­
Gazzetta. 

Mgħoddi mill-Kamra tad-Deputati fis-Seduta Nru. 530 tat-28 ta' Lulju, 1981. 

C. MIFSUD 

Skrivan tal-Kamra tad-Deputati 

C.AGIUS 

Speaker 


